
ᑰᒃᔪᐊᕐᒥᑦ ᐃᒪᕐᒥ ᖃᐅᔨᓴᖅᕕᒃ − ᐊᕙᑎᐅᔪᒥᑦ ᖃᐅᔨᓴᕐᓂᖅ (CMO-EO) 
 
ᐊᐅᓚᑕᐅᔪᖅ ᓯᓚᑦᑐᒃᓴᕐᕕᒃᔪᐊ ᒫᓂᑑᐸᒥ,  ᑰᒃᔪᐊᒥᑦ ᐃᒪᕐᒥ ᖃᐅᔨᓴᕐᕕᒃ ᑮᓇᐅᔭᑎᒍᑦ 
ᐃᑲᔪᖅᑕᐅᓪᓗᑕ ᑲᓇᑕᒥ ᑐᙵᕕᒃ ᐱᐅᓯᒋᐊᕈᑎᓄᑦ ᐱᓕᕆᖃᑎᒋᕙᒃᖢᒋᑦ ᒫᓂᑑᐸ ᐊᒻᒪ 
ᐊᐅᐴᑕ ᒐᕙᒪᖏᑦ ᐊᒻᒪ ᐊᓯᖏᑦ ᒐᕙᒪᐃᑦ, ᐱᓕᕆᕝᕕᒃᔪᐊᑦ, ᐊᒻᒪ ᒐᕙᒪᐅᖏᑦᑐᑦ ᑎᒥᐅᔪᑦ, 
ᐱᖃᓯᐅᔾᔭᐅᓗᓂ ᐅᑭᐅᖅᑕᖅᑐᒥ ᖃᐅᔨᓴᕐᑎᓄᑦ ᑐᙵᕕᒃ.  ᐱᐊᓂᓚᐅᖅᑎᓪᓗᑕ, ᑰᒃᔪᐊᒥᑦ 
ᐃᒪᕐᒥ ᖃᐅᔨᓴᕐᕕᒃ ᐊᔾᔨᐅᙱᓛᖑᓂᐊᖅᑐᖅ ᓄᓇᕐᔪᐊᒥᑦ,  ᐱᐅᓯᒋᐊᕈᑎᒻᒪᕆᐅᓗᓂ, 
ᖃᐅᔨᓴᕐᕕᒻᒪᕆᒃ ᑰᒃᔪᐊᒥᑦ, ᒫᓂᑑᐸ, ᐅᑭᐅᖅᑕᕐᑐᒥᑦ ᐃᑎᔪᕐᔪᐊᖃᕐᑐᑐᐊᖅ, ᑰᒃᔪᐊᒥᑦ ᐃᒪᕐᒥ 
ᖃᐅᔨᓴᕐᕕᒃᔪᐊ ᐱᖃᓯᐅᔾᔨᓂᐊᖅᑐᖅ ᐊᑕᐅᓯᕐᒥᑦ 1) ᐅᖅᓱᐊᓗᒃ−ᑕᕆᐅᑉ−ᓯᑯᖓᓂᑦ ᐊᒻᒪ 
ᒪᕐᕈᒃ ᑕᕆᐅᕐᒥᑦ ᐃᒪᓖᑦ ᐃᒪᖃᐅᑦ,  ᑰᒃᔪᐊᕐᒦᓐᓂᐊᖅᑐᑦ,  ᐋᖅᑭᒃᑕᐅᓯᒪᔪᑦ ᑕᒪᐃᓐᓂ 
ᑲᑎᙵᔪᓐᓇᕐᓗᑎᒃ ᐅᖅᓱᕈᔪᙳᖅᓯᒪᔪᖅ ᐊᒻᒪ ᖃᐅᔨᓴᖅᑕᐅᔪᑦ  ᐊᐅᓚᑕᐅᔾᔫᒥᓗᑎ 
ᖃᓄᑐᐃᓐᓇᖅ ᐅᖅᓱᕈᔪᙳᖅᑐᑦ ᓯᖁᒥᑦ, ᐊᒻᒪ ᑭᖑᓪᓕᕐᒥ 2) ᐊᕙᑎᒥᑦ ᖃᐅᔨᓴᕐᕕᒃ,  
ᐱᖃᓯᐅᔾᔨᔪᖅ 65 ᐃᓯᒐᑦ ᐊᖏᓂᓕᒃ ᐅᒥᐊᖅ (MV William Kennedy), ᐊᐅᔭᓕᖅᓯᒪᔪᖅ 
ᖃᐅᔨᓴᕈᑎ ᐃᒪᕐᒥ ᑰᒃᔪᐊᒥᑦ, ᐊᒻᒪ ᑎᓴᒪᑦ ᖃᐅᔨᓴᕈᑎᑦ ᐃᒪᕐᒥ ᐃᓕᔭᐅᓗᑎᒃ 
ᐅᒥᐊᕐᑐᕐᕕᐅᕙᒃᑑᑉ ᐊᖅᑯᑎᖓᒍᑦ ᑲᖏᖅᓱᐊᓘᑉ ᐃᓗᐊ ᐊᒻᒪ ᕿᙳᐊᒍᑦ. 
 
ᑰᒃᔪᐊᒥᑦ  ᐃᒪᕐᒥᒃ ᖃᐅᔨᓴᕐᕕᒃ ᐋᖅᑭᒃᑕᐅᓯᒪᒐᓗᐊᖅᑎᓪᓗᒍ ᐱᓕᕆᕙᓪᓕᐊᑎᓪᓗᒋᑦ 
ᖃᐅᔨᔭᐅᕙᓪᓕᐊᔪᒃᑯᑦ, ᐊᒃᑐᖅᑕᐅᔪᑦ ᐊᒻᒪ ᐱᐅᓯᒋᐊᖅᑎᑦᑎᓂᒃᑯᑦ ᑯᕕᓯᒪᔪᓄᑦ 
ᐅᖅᓱᐊᓗᖕᓂᑦ ᐊᒻᒪ ᑕᐃᒪᐃᑦᑐᕈᔪᖕᓂᑦ ᐊᑦᑕᕐᓇᕈᑎᓂᒃ ᓯᑯᒧᐊᖅᓯᒪᔪᓂᑦ ᑕᕆᐅᑦᑎᓐᓄᑦ, 
ᑰᒃᔪᐊᕐᒥᑦ ᐃᒪᕐᒥ ᖃᐅᔨᓴᖅᕕᒃ − ᐊᕙᑎᐅᔪᒥᑦ ᖃᐅᔨᓴᕐᓂᖅ (CMO-EO) 
ᐊᑐᖅᑕᐅᒻᒪᕆᖕᓂᐊᖅᑐᖅ ᖃᐅᔨᓴᕈᑎᓂᒃ ᐊᕝᕗᕐᓂᒃᑯᑦ ᐃᑲᔫᑎᒋᓗᒍ ᑐᙵᕕᑦᑎᓐᓄᒃᓗ 
ᖁᕝᕙᕆᐊᕈᑎᐅᓗᓂ ᖃᐅᔨᒪᓂᒃᑯᑦ ᐊᒻᒪ ᑕᒪᐃᓐᓂ ᐃᒪᕐᒥᑦ ᓇᓗᓇᐃᒃᑯᓯᖅᓯᓂᖅ 
(ᐱᖃᓯᐅᑎᓗᒋᑦ ᑕᑯᖓᑦ, ᐊᑦᑕᕐᓇᖅᑐᑦ ᐊᒻᒪ ᐆᒪᔪᑦ ᐃᒪᕐᒥᐅᑕᑦ ᖃᐅᔨᓴᕐᓗᒋᑦ) ᐊᒻᒪ 
ᓇᐅᑦᑎᖅᓱᕐᓗᒍ ᐃᒪᖅ ᖃᓄᑎᒋᐅᔭᕆᐊᒃᓴᖓᓂᑦ ᑲᖏᖅᓲᑉ ᐃᓗᐊᓃᑦᑐᑦ, ᑲᖏᖅᓲᑉ ᐃᓗᐊ, 
ᐃᒡᓗᓕᒃ, ᐊᒻᒪ ᑲᖏᖅᓲᑉ ᕿᙳᐊ.  ᑕᐃᒪᐃᒻᒪ, ᐊᑐᖅᓗᒋᑦ ᐱᓕᕆᐊᒃᓴᐅᕌᓂᒃᑐᑦ ᐊᒻᒪ 
ᓯᕗᓂᑦᑎᓐᓂᒃ ᐱᓕᕆᐊᒃᓴᐅᓂᐊᖅᑐᑦᐃᑲᔫᑎᖃᕐᓂᐊᖅᑐᑦ ᐱᒋᐊᕈᑎᐅᓂᐊᖅᑐᓂᒃ ᐃᒪᕐᒥᒃ 
ᖃᐅᔨᓴᕐᓂᕐᒧᑦ.  ᑕᕝᕘᓇ ᐊᖏᖅᑕᐅᓂᒃᑯᑦ, ᑰᒃᔪᐊᒥᑦ ᐃᒪᕐᒥ ᖃᐅᔨᓴᕐᕕᒃ ᐸᕐᓇᐃᓂᐊᖅᑐᑦ 
ᐱᓕᕆᕙᒃᓗᑎᒃ ᑲᖏᖅᓱᐊᓘᑉ ᐃᓗᐊᓂ ᐊᕐᕌᒍᑕᒫᖅ ᒪᕐᕈᖕᓂ ᐊᕐᕕᓂᓕᖕᓄᑦ ᑎᑭᓪᓗᒍ 
ᐅᖓᑎᐊᓄᓪᓗ, ᐊᔾᔨᒌᖏᑦᑐᒃᑯ ᐱᓕᕆᐊᕆᓗᒍ ᖃᐅᔨᓴᕐᓂᕐᒧᑦ ᑮᓇᐅᔭᖃᖅᑎᑕᐅᑦᑎᐊᕐᓗᑕ. 
 
ᒫᓐᓇᐅᔪᖅ, ᑰᒃᔪᐊᒥᑦ ᐃᒪᕐᒥ ᖃᐅᔨᓴᕐᕕᖓᑕ ᐅᒥᐊᖓᑦ ᐳᕆᓐᔅ ᐃᑉᕗᑦ ᐊᐅᓚᓐ (PEI) 
ᔪᓚᐃ 2018ᑰᒃᔪᐊᒥᑦ ᐃᒪᕐᒥ ᖃᐅᔨᓴᕐᕕᖓᑕ ᐅᒥᐊᖓᑦ ᑲᖏᖅᓱᐊᓘᑉ ᐃᓗᐊᓄᐊᕐᓗᒍ 
ᖃᐅᔨᓴᕆᐊᓕᕐᓗᑕ ᐅᒥᐊᖅᑐᕐᕕᐅᕙᒃᑐᒃᑯᑦ,  ᐊᕝᕗᕐᓗᒋᑦ ᖃᐅᔨᓴᕈᑏᑦ ᐃᓕᔭᐅᓯᒪᔪᑦ 
ᖃᐅᔨᓴᕈᑕᐅᓪᓗᑎᒃ ᓯᓚᑦᑐᒃᓴᕐᕕᒃᔪᐊ ᒫᓂᑑᐸᒥᑦ ᑲᖏᖅᓱᐊᓘᑉ ᐃᓗᐊᓂ (ᓴᓪᓖᑦ ᐊᒻᒪ 
ᓇᐅᔮᑦ ᖃᓂᒋᔭᖏᓐᓂᒃ) ᐃᑲᔪᖅᓱᖅᑕᐅᓗᑕ ᖃᐅᔨᓴᕈᑎᓂᒃ ᓱᒃᓕᐊᑦ ᐃᒪᖓᑕ 
ᐱᓕᕆᐊᒃᓴᖏᑦ (SIMEP),  ᐊᒻᒪ ᐃᒡᓗᓕᒑᕐᔫᑉ ᖃᓂᒋᔭᖓᓂᑦ ᐃᓚᒋᔭᐅᓪᓗᓂ ᐱᓕᕆᐊᖅ 
ᐅᖅᓱᐊᓗᖕᓄᑦ ᐱᕙᒌᔭᖅᓯᒪᓂᖅ ᑲᓇᑕᐅᑉ ᐅᑭᐅᖅᑕᖅᑐᖓᓂᑦ ᑯᕕᓯᒪᔪᑦ ᐃᒪᕐᒧᑦ,  
ᐃᑲᔪᖅᑎᒋᓗᒋᑦ ᓱᒃᓕᐊᑦ ᐃᒪᖓᑕ ᐱᓕᕆᐊᒃᓴᖏᑦ, ᐃᓚᓕᐅᑎᓗᒍ ᐃᒪᕐᒥᑦ ᖃᐅᔨᓴᕈᑎᑦ 



ᐃᓕᔭᐅᓂᐊᖅᑐᑦ ᐃᒪᕐᒧᑦ,  ᖃᐅᔨᓴᕈᑎᑦ ᐅᐊᔭᖃᕐᓂᐊᖅᑐᑦ (ᐆᓇᕐᓂᖅ/ᓂᒡᓕᓇᕐᓂᖅ, 
ᑕᕆᐅᖑᓂᖓᑦ,  ᐱᕈᖅᑐᕕᓃᑦ, ᐆᒪᔾᔪᑎᑦ,  ᑕᖅᓴᓖᑦ ᐆᒪᔪᑦ,  ᐅᒪᕐᒥᑦ ᖃᐅᒪᓂᖅ ᐊᒻᒪ 
ᖃᓄᑎᒋᑦ ᐃᒪᓪᓚᑦᑖᖑᖕᒪᖔᑦ),  ᐆᒻᒪᖅᑯᑎᖏᑦ ᐊᑐᓗᐊᖏᑦᑐᑦ ᐊᔾᔨᐸᓗᖏᑦ ᐆᒻᒪᖅᑯᑎᒧᑦ 
ᐊᐅᓚᑕᐅᔪᑦ ᑐᓵᔾᔪᑎᑦ ᖃᔭᕆᐊᓄᑦ (ᐃᒪᐅᑉ ᐃᖏᕐᕋᓂᖓ ᐊᒻᒪ ᕿᐱᕐᕈᑦ ᐊᒻᒪ ᐃᖃᓗᑦ) 
ᑐᓵᔾᔪᑎ (ᐃᒪᕐᒧᐊᖅᖢᒋᑦ ᐃᒪᕐᒥᐅᑕᓂᒃ ᐊᒻᒪ ᐅᒥᐊᓂᑦ ᑐᓵᔾᔪᑎᑦ),  ᐊᒻᒪ ᐃᖅᑲᐅᑉ 
ᓄᓇᖓᓂᑦ ᐊᕝᕗᕈᑎᓂᑦ (ᐃᖅᑲᖓᓄᐊᕐᓂᑯᓂᑦ ᖁᐱᕐᕈᓂᑦ).  ᖃᐅᔨᓴᕈᑎᓂᖅ ᐊᕝᕗᕐᓂᖅᑰ 
ᒃᔪᐊᒥᑦ ᐃᒪᕐᒥ ᖃᐅᔨᓴᕐᕕᖓᑕ ᐅᒥᐊᖓᑦ ᐊᑐᕐᓗᒍ ᐱᖃᓯᐅᔾᔨᓂᐊᖅᑐᑦ: ᐃᓕᐅᖅᑲᐃᓂᖅ 
ᖃᐅᔨᓴᕈᑎᓂᒃ ᑎᑎᕋᐅᓯᕆᓯᒪᔪᑦ ᖁᓛᓂ; ᐃᒪᕐᒥᒃ ᖃᐅᔨᓴᕈᑎᐅᓂᐊᖅᑐᒥᒃ ᐊᕝᕗᕐᓂᖅ 
ᑭᓱᒡᒍᑎᓕᒫᓂᑦ; ᒪᑦᑎᑦᑕᐅᑎᓂᒃ ᐊᑐᕐᓗᑕ ᖁᐱᕐᕈᓂᑦ ᐊᒻᒪ ᐃᖃᓗᖕᓂᑦ 
ᖃᐅᔨᓴᕈᑎᒋᓂᐊᖅᑕᑦᑎᓐᓂᒃ ᐱᓗᑕ,  ᐴᖅᑲᕐᓗᑎᒍᑦ ᐃᖅᑲᒥᐅᑕᕕᓂᕐᓂᑦ;ᓯᒡᔭᒧᓪᓗ 
ᖃᓂᓐᓂᖅᓴᐅᔪᓂᑦ ᖃᐅᔨᓴᕈᑎᓂᑦ ᐊᕝᕗᕐᓗᑕ ᐊᒻᒪᓗ ᐊᖃᐅᒪᔪᖃᕐᓗᓂ ᐊᖅᑲᐅᒪᔾᔪᑎᓂᒃ 
ᐊᑐᕐᓗᓂ ᐃᑎᔪᒧᐊᕐᓗᓂ ᐆᒪᔪᓂᑦ ᐊᕝᕗᕐᓗᓂ ᖃᐅᔨᓴᕈᑎᐅᓂᐊᖅᑐᓂᑦ;  ᐊᒻᒪ 
ᐊᔾᔨᓕᐅᕈᑎᓂᑦ ᐊᐅᓚᔪᓂᑦ ᐊᑐᕐᓗᑕ ᐃᒪᐅᑉ ᖃᓄᐃᓕᖓᓂᖓᑦ ᖃᐅᔨᓴᕐᓗᒍ ᐊᒻᒪ ᐆᒪᔪᑦ 
ᓇᐅᒃᑯᑦ ᓴᖅᑭᖃᑦᑕᕆᐊᒃᓴᖏᓐᓂᑦ.  ᐃᒪᓐᓇᑎᒋ ᖃᐅᔨᓴᕈᑎᑦ ᐱᓕᕆᐊᖑᓂᐊᖅᑐᑦ: ᐊᒋᓯ 
1-20 ᓱᒃᓕᐊᑦ ᐃᒪᖓᑕ ᐱᓕᕆᐊᒃᓴᖏᑦ (SIMEP) ᐊᒻᒪ ᐊᒋᓯ 21-24 ᐱᓕᕆᐊᒃᓴᐅᑉ 
ᐃᓚᖓᓂᑦ.  ᑰᒃᔪᐊᒥᑦ ᐃᒪᕐᒥ ᖃᐅᔨᓴᕐᕕᒃ ᐊᑯᓂᐅᔪᒃᑯᑦ ᐱᓕᕆᐊᖑᓂᐊᖅᑐᖅ ᐅᒥᐊᕐᒥᑦ 
ᐊᑐᕐᓗᑕ ᐊᒻᒪ ᐃᒪᕐᒥᑦ ᖃᐅᔨᓴᕈᑎᓂᑦ ᐊᑐᕐᓗᑕ ᑲᖏᖅᓱᐊᓘᑉ ᐃᓗᐊᓂ ᐊᒻᒪ ᑕᐃᒪᐃᒻᒪ, 
ᐊᕐᕌᒍᑕᒫᖅ ᖃᐅᔨᓴᖃᑦᑕᕐᓂᐊᖅᑐᒍᑦ ᑎᑎᕋᐅᓯᐅᓗᑎᒃ ᐊᒻᒪ ᒫᓐᓇᓕᓴᙳᖅᑎᓪᓗᒋᑦ ᐊᕐᕌᒍᑦ 
ᒪᕐᕈᖕᓂ ᐊᕐᕕᓂᓕᖕᓄᑦ ᑎᑭᓪᓗᒍ ᐅᖓᑎᐊᓄᓪᓗ. 


